
ELEKTRON TA‘LIMNI BOSHLANG‘ICH SINFLARGA JORIY QILISH SAMARADORLIGINI 

Qo‘qon universiteti Boshlang‘ich ta’lim yo‘nalishi 4-kurs talabasi  

 

Annotatsiya. Ushbu maqolada hozirgi boshlangʻich taʼlim oʻquvchilarining darsga yanada 

qiziqishlari uchun foydalanish mumkin boʻlgan elektron taʼlim platformalari haqida, bu 

platforlarni qoʻllaganda oʻqituvchi nimalarga erishishi haqida fikr yuritilgan. XXI asr 

oʻquvchilarining bilim salohiyatini oshirishda elektron taʼlimni boshlangʻich sinflardanoq qoʻllash 

albatta kutilgan natijani beradi.  

Kalit so’z: Elektron taʼlim, texnologiya, XXI asr, multimedia, axborot texnologiyalari  

Kirish. XXI asr – axborotlashtirilgan jamiyat sari asrida axborot texnologiyalarning roli va 

o‘rni kundan – kunga o‘sib boraveradi. O‘zbekiston kelajagi bugun maktablarda ta’lim–tarbiya 

olayotgan farzandlarimizga, ularning har tomonlama yetuk va barkamol insonlar bo‘lib 

yetishishlariga bog‘liq. Bu vazifani bajarish hozirgi davr o‘qituvchilari, ayniqsa boshlang‘ich sinf 

o‘qituvchilariga hozirgi ta’lim jarayonida ilg‘or pedagogik texnologiyalarni qo‘llash va ta’lim 

samaradorligini oshirish ma’suliyatli vazifa bo‘lmoqda. . Hozirgi kunda ta’lim jarayonida 

innovatsion texnologiyalar, pedagogik va axborot texnologiyalarini o‘quv jarayonida qo‘llashga 

bo‘lgan qiziqish, e’tibor kundan–kunga kuchayib bormoqda. Prezidentimiz Shavkat Mirziyoyev 

so‘nggi yillarda ta’lim sohasini isloh qilishga, kadrlar tayyorlash sifatini tubdan 

takomillashtirishga, xususan, tizimga rivojlangan xorijiy mamlakatlar tajribasini tatbiq etishga 

jiddiy e’tibor qarata boshladi. Bu boradagi islohotlar Prezidentning 2017- yil 14-martdagi “O‘rta 

maxsus, kasb-hunar ta’limi muassasalari faoliyatini yanada takomillashtirish chora-tadbirlari 

to‘g‘risida”gi, 1 2017-yil 20-apreldagi “Oliy ta’lim tizimini yanada rivojlantirish chora-tadbirlari 

to‘g‘risida”gi,2 2017-yil 22-maydagi “Oliy o‘quv yurtidan keyingi ta’lim tizimini yanada 

takomillashtirish chora-tadbirlari to‘g‘risida”gi,3 2017-yil 8-avgustdagi “O‘zbekiston Respublikasi 

Xalq ta’limi vazirligi faoliyatini takomillashtirish to‘g‘risida”gi, 2017-yil 30-sentabrdagi 

“O‘zbekiston Respublikasi maktabgacha ta’lim vazirligini tashkil etish to‘g‘risida”gi qarorlarida o‘z 

aksini topgan. 

Asosiy qism. Maktabga endigina qadam bosayotgan bola bilim dunyosiga kiradi. XXI asr - 

yuqori kompyuter texnologiyalari asri. Bugungi kunda Respublika ijtimoiy hayotiga ham tezkor 

axborot oqimi bevosita ta’sir ko‘rsatmoqda. Axborotlarni tezkor shur’atda qabul qilib olish, ularni 

tahlil etish, qayta ishlash, nazariy jihatdan umumlashtirish, xulosalash hamda magistrga yetkazib 

berishni yo‘lga qo‘yish ta’lim tizimi oldida turgan dolzarb muammolardan biri hisoblanadi. Ta’lim-

tarbiya jarayoniga pedagogic texnologiyani tatbiq etish yuqorida qayd etilgan dolzarb muammoni 

3 O‘zbekiston Respublikasi Vazirlar Mahkamasining qarori, 22.05.2017 yildagi 304-son https://lex.uz/docs/-
3213410?ONDATE=15.02.2018%2000  

ijobiy hal etishga xizmat qiladi.4 Zamonaviy bola elektron bilimlar olamida yashaydi. Elektron 

ta’lim sohasida oʻqituvchining roli ham oʻzgarmoqda - u  elektron ta’limning 

muvofiqlashtiruvchisiga aylanishi kerak. Boshlangʻich sinf oʻqituvchisi oldida turgan asosiy 

vazifalardan biri - dunyoqarashni kengaytirish, atrofimizdagi dunyo haqidagi bilimlarni 

chuqurlashtirish, bolalarning aqliy faoliyatini faollashtirish, nutqini rivojlantirishdir. Boshlang‘ich 

1-4-sinflar o‘quvchilarining visual tafakkuri rivojlangan, shuning uchun iloji boricha yuqori sifatli 

illyustrativ materiallardan foydalanilgan holda bolalarning bilimini boyitish juda muhimdir 

Elektron ta’limning boshlang‘ich sinflarga joriy qilinishi, o‘quvchilarga bir nechta mavzularni 

kengroq va tushunarliroq o‘rganish imkoniyatini beradi. Grafiklar, animatsiyalar, video darslar va 

interaktiv darslar orqali o‘quvchilar qiziqarli  ma’lumotlarni oson tushunish imkonini yaratadi. 

O‘qituvchilar va o'quvchilar uchun vaqtni tejash imkonini yaratadi. O‘qituvchilar bir vaqtning 

o‘zida  bir necha dars o‘tish  uchun  qulay texnologiyalardan foydalanishi mumkin. Boshlang‘ich 

sinf o‘quvchilarining bilim samaradorligini oshirish yo‘lida elektron ta’lim platformalaridan 

foydalanish maqsadga muvofiq. Dars unumdorligini oshirish maqsadida turli xil multimedia, audio, 

qiziqarli platformalardan foydalanish mumkin. O‘quvchilarda multimedia vositalari asosida bilim 

olishlari 30 % gacha vaqtni tejashi mumkin va  olingan bilimlar esa xotirada uzoq muddat saqlanib 

qolish imkonini yaratadi. Agar o‘quvchilar dars davomida berilayotgan bilimni ko‘rish (video) 

asosida o‘rgansa, darsni xotirada saqlab qolishi 25-30 % oshadi. O‘quv materiallari audio, video va 

grafika ko‘rinishda mujassamlashgan holda berilsa, materiallarni xotirada saqlab qolish 75% 

ortadi.  

Xulosa. Xulosa qilib aytadigan bo‘lsak, elektron ta’limiy o‘yinlar,  

yangi-yangi metodlarning hammasi  o‘quvchini yangi mavzuni puxta o‘zlashtirishga va 

ta’lim sifatini oshishiga xizmat qiladi. Biz pedagog ustozlarning ham maqsadimiz shudir. 

O‘quvchilar qanchalik kreativ fikrlab, mustaqil bajara olsalar biz maqsadga erishgan bo‘lamiz. 

O‘quv jarayonida turli xil elektron o‘yinlar (Kahoot, Bamboozle, Blooket, Phet va Bookwidgets ) 

foydalanish va rag‘batlar berish ham, albatta, innovatsion yondashuvda juda qo‘l keladi. Har bir 

o‘qituvchi yangi zamonaviy pedagogik texnologiyalardan foydalanib darslar o‘tsa bu yaxshi samara 

beradi.  Mustaqil O‘zbekistonimiz kelajagi bilimli, mustaqil fikrlaydigan tadbirkor va tashabbuskor 

kadrlarga bog‘liq. Ular esa maktablarda tarbiyalanadi.  

